
I. 
ՆԵՐԱԾԱԿԱՆ ՄԱՍ
	Հաշվեքննության հիմքը

	  ՀՀ հաշվեքննիչ պալատի 2023 թվականի ապրիլի 25-ի «Հայաստանի Հանրապետության ֆինանսների նախարարությունում 2023 թվականի պետական բյուջեի երեք ամիսների կատարման հաշվեքննության առաջադրանքը հաստատելու մասին» թիվ 54-Ա որոշում:


	Հաշվեքննության օբյեկտը

	ՀՀ ֆինանսների նախարարություն։


	Հաշվեքննության առարկան

	Պետական բյուջեի երեք ամիսների մուտքերի ձևավորման և ելքերի իրականացման կանոնակարգված գործունեություն, պետական բյուջեի կատարման կազմակերպում:



	Հաշվեքննության չափանիշները

	1.  «ՀՀ բյուջետային համակարգի մասին» ՀՀ օրենք
2. «ՀՀ 2023 թվականի պետական բյուջեի մասին» ՀՀ օրենք
3. «Պետական պարտքի մասին» ՀՀ օրենք
4. «Տեղական ինքնակառավարման մասին» ՀՀ օրենք
5. «Ֆինանսական համահարթեցման մասին» ՀՀ օրենք
6. «Ներքին աուդիտի մասին» ՀՀ օրենք
7. ՀՀ վարչապետի 2018թ. հունիսի 11-ի «ՀՀ ֆինանսների նախարարության կանոնադրությունը հաստատելու մասին» թիվ 743-Լ որոշում
8. ՀՀ կառավարության 29.12.2022թ. «ՀՀ 2023թ. պետական 
բյուջեի կատարումն ապահովող միջոցառումների մասին » N 2111-Ն որոշում
9. 9. ՀՀ կառավարության 15.06.2018թ. «Բյուջեների կատարման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 706-Ն որոշում
10. ՀՀ ֆինանսների և էկոնոմիկայի նախարարի 2007թ. հունվարի 9-ի «Հայաստանի Հանրապետության բյուջետային և հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին» թիվ 5-Ն հրաման


	Հաշվեքննությունն 
ընդգրկող ժամանակաշրջանը

	2023 թվականի հունվարի 1–ից մինչև  2023  թվականի մարտի 31–ը ներառյալ:


	Հաշվեքննության կատարման ժամկետը

	2023 թվականի մայիսի 2-ից մինչև 2023 թվականի հուլիսի 31-ը:


	Հաշվեքննության մեթոդաբանությունը

	Հաշվեքննությունն իրականացվել է «Հաշվեքննիչ պալատի մասին» ՀՀ օրենքի, Հաշվեքննիչ պալատի ֆինանսական և համապատասխանության հաշվեքննության մեթոդաբանությունների, Պետական բյուջեի երեք, վեց, ինն ամիսների և տարեկան կատարման հաշվեքննության ուղեցույցի համաձայն։ 
Իրականացվել է ֆինանսական և համապատասխանության հաշվեքննություն, որի ընթացքում կիրառվել են զննում, դիտարկում, հարցում, վերլուծական ընթացակարգ, վերահաշվարկ, վերակատարում ընթացակարգերը։ 
Սույն հաշվեքննության իրականացման մեթոդաբանությունը ենթադրում է եռամսյակային միջանկյալ (պետական բյուջեի երեք, վեց, ինն ամիսների և տարեկան կատարման) հաշվեքննությունների իրականացում և դրանց արդյունքների, այդ թվում՝ հայտնաբերված և հաշվեքննությունն ընդգրկող ժամանակաշրջանի ավարտի դրությամբ դեռևս չվերացված անհամապատասխանությունների կուտակային ներկայացում պետական բյուջեի տարեկան կատարման հաշվեքննության ընթացիկ եզրակացությունում:  

	
	

	Հաշվեքննությունն իրականացրած կառուցվածքային ստորաբաժանում



	Հաշվեքննությունն իրականացվել է ՀՀ հաշվեքննիչ պալատի վեցերորդ վարչության (ներկայումս՝ առաջին վարչություն) կողմից:
 Վարչության աշխատանքները համակարգում է ՀՀ հաշվեքննիչ պալատի անդամ Կարեն Առուստամյանը:




II. [bookmark: _Toc46780407][bookmark: _Toc77941089][bookmark: _Toc94005821]ԱՄՓՈՓԱԳԻՐ[footnoteRef:1] [1:  Հաշվեքննիչ պալատի մասին ՀՀ օրենքի 35-րդ հոդվածի 3-րդ մասի համաձայն ծանոթացման և ստորագրման նպատակով հաշվեքննության արձանագրությունը ներկայացվում է հաշվեքննության օբյեկտի ղեկավարին, որը հաշվեքննության արձանագրությունն ստանալուն հաջորդող 10 օրվա ընթացքում համաձայնության դեպքում ստորագրում է այն կամ գրավոր ներկայացնում է առարկություններ և բացատրություններ: Հաշվեքննության արձանագրությունը 04.07.2023թ. ներկայացվել է հաշվեքնության օբյեկտի ղեկավարին։ ՀՀ ֆինանսների նախարարությունից ներկայացվել է բացատրություն 20.07.2023թ. ՀՊՄ/471/2023 գրությամբ՝ 6 օր ուշացումով։  
] 


ՀՀ ֆինանսների նախարարության (այսուհետ՝ Նախարարություն) 2023 թվականի պետական բյուջեի երեք ամիսների ճշտված պլանով 22 միջոցառման համար նախատեսվել է 61,482,548.93 հազ. դրամի ծախս, որից չի իրականացվել 6 միջոցառում՝ 312,827.20 հազ. դրամ  ընդհանուր գումարով:
Հաշվետու ժամանակահատվածում ճշտված պլանի նկատմամբ դրամարկղային ծախսը կազմել է 90.7 %:
1108-11001 «Պլանավորում, բյուջետավորում, գանձապետական ծառայություններ, պետական պարտքի կառավարում, տնտեսական և հարկաբյուջետային քաղաքականության մշակում և մոնիտորինգ» միջոցառման «Աշխատանքի վարձատրության» (հոդվածներ՝ 4111, 4112, 4113)
Հաշվեքննության իրականացման նպատակով  չի ներկայացվել բավարար համապատասխան տեղեկատվություն, որի արդյունքում ըստ առանձին աշխատողների աշխատավարձերի և դրան հավասարեցված վճարումների հաշվարկների, դրանց համար հիմք հանդիսացող հրամանների բացակայությունը առաջացրել է հաշվեքննության սահմանափակում։
Նշված հանգամանքը կարող է հանգեցնել պետական բյուջեի կատարման մասին  տարեկան հաշվետվության վերաբերյալ «Հաշվեքննիչ պալատի մասին» ՀՀ օրենքի 27-րդ հոդվածի 2-րդ մասի 2-րդ կետով նախատեսված կարծիքների տեսակներից՝ «Ոչ լիարժեք» կամ «Հրաժարում» եզրահանգում ներկայացնելու ռիսկի։
1006-13001 «Կառավարության պարտքի սպասարկում»  միջոցառում
Չեն պահպանվել ՀՀ ֆինանսների նախարարի 07.02.2020թ. «ՀՀ պետական պարտքի կառավարման կատարողականի բարելավման միջոցառումների ծրագիր» N 30-Ա հրամանով սահմանված 3.1, 3.2, 4.1, 7.1 միջոցառումների ժամկետները, այն է՝ 
«3.1 Սահմանել ավանդների հատուցումը երաշխավորող հիմնադրամին բյուջետային երաշխիք տրամադրելու ընթացակարգեր», «3.2 Մշակել երաշխիքների վերաբերյալ տվյալների հաշվառման ընթացակարգեր» և «4.1 Մշակել ենթավարկերի և բյուջետային վարկերի վերաբերյալ տվյալների հաշվառման ընթացակարգեր» միջոցառումների կատարման ժամկետ է սահմանվել 2022թ. դեկտեմբերը, սակայն համաձայն Նախարարության կողմից տրամադրված տեղեկատվության՝ միջոցառման կատարումը ընթացքի մեջ է: 
· «7.1 Հրապարակել ենթավարկերի վերաբերյալ ապաագրեգացված տեղեկատվություն` ըստ վարկառուների և յուրաքանչյուր վարկառուի գծով վարկավորման պայմանների» միջոցառման կատարման ժամկետ է սահմանվել 2020թ. դեկտեմբերը, սակայն համաձայն Նախարարության կողմից տրամադրված տեղեկատվության՝ «կիրառելի է, Նախարարության կայք էջում եռամսյակային պարբերականությամբ հրապարակվելու է ընդհանուր վարկային պորտֆելը, որում արտացոլվելու են յուրաքանչյուր վարկառուի գծով վարկավորման պայմանները»:

ՀՀ հանրային հատվածի ներքին աուդիտի համակարգի արդյունավետության գնահատում
· Չի պահպանվել «Ներքին աուդիտի մասին» ՀՀ օրենքի 5-րդ հոդվածի 2-րդ մասի պահանջը, այն է՝ Ներքին աուդիտն իրականացնում են կազմակերպության կառուցվածքում գործող ներքին աուդիտի ստորաբաժանման կամ հրավիրված` «Ներքին աուդիտի մասին» ՀՀ օրենքի 13-րդ հոդվածի 4-րդ մասի 5-րդ կետով նախատեսված ցանկում ընդգրկված անձինք, իսկ 3-րդ մասի համաձայն Կազմակերպության ղեկավարն ապահովում է կազմակերպությունում ներքին աուդիտի համակարգի առկայությունը և գործունեությունը: Հաշվեքննությունն ընդգրկող ժամանակահատվածում նախարարությունում ներքին աուդիտ չի իրականացվել, ավելին՝ այն չի իրականացվել 2021թ. մարտից հետո:
·   Չեն իրականացվել ՀՀ վարչապետի 11.06.2018թ. թիվ 743-Լ որոշմամբ հաստատված՝ Նախարարության կանոնադրության 11-րդ կետի 6-րդ ենթակետի «բ»  պարբերությամբ սահմանված՝  հանրային ֆինանսների՝ ներառյալ հանրային սեփականության (բացառությամբ գույքի) կառավարման քաղաքականության ոլորտում «Ներքին աուդիտի մասին» ՀՀ օրենքով նախատեսված լիազոր մարմնին վերապահված՝ ներքին աուդիտի կարգավորման, համակարգման և ներդաշնակեցման լիազորությունները և 7-րդ ենթակետի «բ»  պարբերությամբ սահմանված՝ ներքին աուդիտի Հայաստանի Հանրապետության օրենսդրությանը համապատասխանության գնահատումը:
Անդրադարձ է կատարվել նաև նախորդ՝ Հաշվեքննիչ պալատի 2023թ․ ապրիլի 26-ի թիվ 73-Ա որոշմամբ հաստատված ՖՆ 2022թ. պետական բյուջեի տարեկան կատարման հաշվեքննության արդյունքների վերաբերյալ Ընթացիկ եզրակացությամբ Հաշվեքննիչ պալատի կողմից ներկայացված առաջարկությունների կատարման ընթացքին, որոնք ՖՆ 2023թ. պետական բյուջեի երեք ամիսների կատարման հաշվեքննությամբ ևս արդիական են (ներկայացված է VII գլխում)։

Հաշվեքննության իրականացման համար հաշվեքննվող օբյեկտից 1108-11001 «Պլանավորում, բյուջետավորում, գանձապետական ծառայություններ, պետական պարտքի կառավարում, տնտեսական և հարկաբյուջետային քաղաքականության մշակում և մոնիտորինգ» միջոցառման «Աշխատանքի վարձատրության» (հոդվածներ՝ 4111, 4112, 4113) բավարար տեղեկատվություն չի ստացվել, քանի որ Նախարարության կողմից չի տրամադրվել «ՀԾ-Կադրեր և Աշխատավարձ» համակարգի մասով հասանելիություն, որի արդյունքում, ըստ առանձին աշխատողների աշխատավարձերի և դրան հավասարեցված այլ վճարումների հաշվարկների, այդ հաշվարկների համար հիմք հանդիսացող հրամանների բացակայությունը սահմանափակել է աշխատողների աշխատավարձերի, հավելումների, պարգևատրումների հաշվարկման և վճարման օրինականության գնահատումը:
Նախարարությունից 27.06.2023թ. թիվ ՀՊԵ/01/509-2023 գրությամբ նաև պահանջվել է տեղեկատվություն ներքին աուդիտի իրականացման, պետական պարտքի կառավարման, հանրային հատվածի կազմակերպությունների հաշվապահական հաշվառման, լիցենզիաների տրամադրման գործընթացների վերաբերյալ, որի պատասխանը տրամադրվել է 13.07.2023թ. 01/17-1/13560-2023 և 21.07.2023թ. 01/17-1/12484-2023 գրություններով՝ ոչ ամբողջական, և «Հաշվեքննիչ պալատի մասին» ՀՀ օրենքի 38-րդ հոդվածի 3-րդ մասի 2-րդ կետով սահմանված՝ 3 աշխատանքային օր ժամկետից 7 աշխատանքային օր ուշացումով, ուստի տեղակատվության հաշվեքննության արդյունքները տեղ կգտնեն արդեն հաջորդ՝ վեց ամիսների հաշվեքննության արդյունքներում:

[bookmark: _Toc46780409][bookmark: _Toc77941091]Հաշվեքննությամբ արձանագրվել են անհամապատասխանություններ և այլ փաստեր, որոնք ներկայացված են համապատասխանաբար V և VI բաժիններում: 

Ֆինանսների նախարարության, որպես ծրագրերի կատարողի, 2023 թվականի պետական բյուջեի երեք ամիսների պլանով նախատեսվել է 61,466,253.63 հազ. դրամի ծախս, ճշտված պլանը կազմել է 61,482,548.93 հազ. դրամ, ֆինանսավորումը՝ 55,790,858.47 հազ. դրամ, փաստը (դրամարկղային ծախսը)՝ 55,764,929.76 հազ. դրամ, փաստացի ծախսը՝ 55,908,188.77 հազ. դրամ: 
Հաշվետու ժամանակահատվածում ճշտված պլանի նկատմամբ դրամարկղային ծախսը կազմել է 90.7 %:
Նախարարության 2023թ․ պետական բյուջեի երեք ամիսների ֆինանսական ամփոփ ցուցանիշները ներկայացված են ստորև (տես՝ Աղյուսակ 1)։
Աղյուսակ 1
Նախարարության 2023թ․ պետական բյուջեի երեք ամիսների ֆինանսական ամփոփ ցուցանիշներ
  (հազ․ դրամ)
	Ծրագրեր
	Հաշվետու ժամանակահատվածի պլան
	Հաշվետու ժամանակահատվածի ճշտված պլան
	Փաստ
	Փաստացի ծախս

	Ընդամնեը
	61 466 253,63
	61 482 548,93
	55 764 929,76
	55 908 188,77

	1006
	Պետական պարտքի կառավարում
	42 901 661,20
	42 901 661,20
	37 708 282,85
	37 708 282,85

	1015
	Սոցիալական փաթեթների ապահովում
	0,00
	5 328,00
	1 776,00
	3 570,00

	1031
	Հանրային հատվածի ֆինանսական ոլորտի մասնագետների վերապատրաստում
	5 900,00
	5 900,00
	0,00
	0,00

	1108
	Հանրային ֆինանսների կառավարման բնագավառում պետական քաղաքականության մշակում, ծրագրերի համակարգում և մոնիտորինգ
	1 089 163,23
	1 100 130,53
	595 422,50
	736 887,51

	1137
	Գնումների գործընթացի կարգավորում և համակարգում
	29 825,00
	29 825,00
	19 744,21
	19 744,21

	1205
	Սոցիալական ապահովություն
	1 040,00
	1 040,00
	1 040,00
	1 040,00

	1212
	Տարածքային զարգացում
	17 438 664,20
	17 438 664,20
	17 438 664,20
	17 438 664,20


				1

V. ԱՆՀԱՄԱՊԱՏԱՍԽԱՆՈՒԹՅՈՒՆՆԵՐԻ ՎԵՐԱԲԵՐՅԱԼ ԳՐԱՌՈՒՄՆԵՐ

1. ԾՐԱԳԻՐ՝ 1006 «Պետական պարտքի կառավարում»
         ՄԻՋՈՑԱՌՈՒՄ՝ 13001 «Կառավարության պարտքի սպասարկում» 

1006-13001 միջոցառման հաշվետու ժամանակահատվածի (2023թ. 1-ին եռամսյակ) ճշտված պլանով նախատեսվել է 42,890,089.20 հազ. դրամի ծախս, ֆինանսավորումը, փաստը (դրամարկղային ծախսը) և փաստացի ծախսը կազմել են 37,701,324.31 հազարական դրամ։ Հաշվետու ժամանակահատվածում ճշտված պլանի նկատմամբ դրամարկղային ծախսը կազմել է 87.90%:
Իրականացվել է ՀՀ ֆինանսների նախարարի 07.02.2020թ. N 30-Ա հրամանով սահմանված միջոցառումների իրականացման գնահատում, որի արդյունքում, հիմք ընդունելով Նախարարության 15.06.2023թ. թիվ 01/17-1/11791-2023 գրությամբ ներկայացված տեղեկատվությունը, արձանագրվել են անհամապատասխանություններ միջոցառումների կատարման ժամկետների չպահպանման հետ կապված, այն է՝ 
«3.1 Սահմանել ավանդների հատուցումը երաշխավորող հիմնադրամին բյուջետային երաշխիք տրամադրելու ընթացակարգեր», «3.2 Մշակել երաշխիքների վերաբերյալ տվյալների հաշվառման ընթացակարգեր» և «4.1 Մշակել ենթավարկերի և բյուջետային վարկերի վերաբերյալ տվյալների հաշվառման ընթացակարգեր» միջոցառումների կատարման ժամկետ է սահմանվել 2022թ. դեկտեմբերը, սակայն համաձայն Նախարարության կողմից տրամադրված տեղեկատվության՝ միջոցառման կատարումը ընթացքի մեջ է: 
«7.1 Հրապարակել ենթավարկերի վերաբերյալ ապաագրեգացված տեղեկատվություն` ըստ վարկառուների և յուրաքանչյուր վարկառուի գծով վարկավորման պայմանների» միջոցառման կատարման ժամկետ է սահմանվել 2020թ. դեկտեմբերը, սակայն համաձայն Նախարարության կողմից տրամադրված տեղեկատվության՝ «կիրառելի է, Նախարարության կայք էջում եռամսյակային պարբերականությամբ հրապարակվելու է ընդհանուր վարկային պորտֆելը, որում արտացոլվելու են յուրաքանչյուր վարկառուի գծով վարկավորման պայմանները»:


ՀՀ հանրային հատվածի ներքին աուդիտի համակարգի արդյունավետության գնահատում

1. Համաձայն ՀՀ վարչապետի 11.06.2018թ. թիվ 743-Լ որոշմամբ հաստատված Նախարարության կանոնադրության 11-րդ կետի՝ նախարարությունն իր նպատակների և խնդիրների կենսագործման նպատակով իրականացնում է՝
6-րդ ենթակետի «բ» պարբերությամբ՝ հանրային ֆինանսների՝ ներառյալ հանրային սեփականության (բացառությամբ գույքի) կառավարման քաղաքականության ոլորտում «Ներքին աուդիտի մասին» ՀՀ օրենքով նախատեսված լիազոր մարմնին վերապահված՝ ներքին աուդիտի կարգավորման, համակարգման և ներդաշնակեցման լիազորությունների կատարումը, 
7-րդ ենթակետի «բ» պարբերությամբ՝ ֆինանսաբյուջետային վերահսկողության մասով կառավարության սահմանած կարգով՝ հանրային հատվածի կազմակերպությունների ֆինանսաբյուջետային գործունեության՝ ներառյալ ….. ներքին աուդիտի Հայաստանի Հանրապետության օրենսդրությանը համապատասխանության գնահատումը:
Վերը նշված կանոնադրական գործառույթների իրականացման գնահատման նպատակով կատարված հարցման արդյունքների (հաշվեքննվող օբյեկտին ներկայացվել է ՀՀ ֆինանսների նախարարությունում 2023թ. պետական բյուջեի երեք ամիսների կատարման հաշվեքննության արձանագրությամբ) համաձայն արձանագրվել է, որ Նախարարությունը, որպես Լիազոր մարմին չի իրականացնում ՀՀ ֆինանսների նախարարի 17.02.2012թ. թիվ 143-Ն հրամանի 385-րդ կետի համաձայն ներքին աուդիտի ստորաբաժանման գործունեության որակի արտաքին գնահատումներ՝ որի միջոցով գնահատական է տրվում «Ներքին աուդիտի մասին» ՀՀ օրենքի, ստանդարտների և վարքագծի կանոնների հետ ներքին աուդիտի գործունեության համապատասխանությանը և ներկայացնում առաջարկություններ ներքին աուդիտի գործունեության բարելավման վերաբերյալ: 
	Արդյունքում՝ առկա է անհամապատասխանություն ՀՀ վարչապետի 11.06.2018թ. թիվ 743-Լ որոշմամբ հաստատված՝ Նախարարության կանոնադրության 11-րդ կետի 6-րդ ենթակետի «բ»  պարբերության և 7-րդ ենթակետի «բ» պարբերության պահանջների հետ։

Հաշվեքննության օբյեկտի բացատրություն
ՀՀ ֆինանսների նախարարության կողմից նախաձեռնվել է ներքին աուդիտի համակարգի վերափոխման հայեցակարգի մշակման գործընթաց (ավարտը 2023թ.), ինչը ներառված է նաև ՀՀ կառավարության 2021թ. նոյեմբերի 18-ի «ՀՀ կառավարության 2021-2026թթ. գործունեության միջոցառումների ծրագիրը հաստատելու մասին» N 1902-Լ որոշման հաստատված ՀՀ ֆինանսների նախարարության միջոցառումներում: Խնդրի վերաբերյալ նախատեսվող հայեցակարգային քննարկումների արդյունքում պետք է մշակվեր փոփոխությունների փաթեթը և փորձարկվեր նախարարությունում: Առաջնահերթությունների ցանկում չլինելու պատճառով հարցի քննարկումը հետաձգվել է և դրա պատճառով չի իրականացվել գործող օրենսդրությամբ ներքին աուդիտ: 

2. «Հաշվեքննիչ պալատի մասին» օրենքի 31-րդ հոդվածի 2-րդ մասի համաձայն՝ հաշվեքննության իրականացմամբ Հաշվեքննիչ պալատն ուսումնասիրում է հաշվեքննության օբյեկտի ներքին աուդիտի համակարգի արդյունավետությունը: 
	Միաժամանակ՝ համաձայն «Ներքին աուդիտի մասին» ՀՀ օրենքի 5-րդ հոդվածի 2-րդ մասի՝ Ներքին աուդիտն իրականացնում են կազմակերպության կառուցվածքում գործող ներքին աուդիտի ստորաբաժանման կամ հրավիրված` «Ներքին աուդիտի մասին» ՀՀ օրենքի 13-րդ հոդվածի 4-րդ մասի 5-րդ կետով նախատեսված ցանկում ընդգրկված անձինք, իսկ 3-րդ մասի համաձայն Կազմակերպության ղեկավարն ապահովում է կազմակերպությունում ներքին աուդիտի համակարգի առկայությունը և գործունեությունը: 
	Հաշվեքննությամբ պարզվել է, որ Նախարարությունում 2021թ. մարտից հետո աուդիտ չի իրականացվել: Արդյունքում առկա է անհամապատասխանություն «Ներքին աուդիտի մասին» ՀՀ օրենքի 5-րդ հոդվածի 2-րդ մասի, 3-րդ մասի պահանջների հետ: 

Հաշվեքննության օբյեկտի բացատրություն
Տեղեկացնում ենք, որ ներքին աուդիտի նոր հայեցակարգի մշակման գործընթացի ուշացմամբ պայմանավորված՝ մինչև նոր հայեցակարգի հաստատումը,  որոշվել է  մինչև 2023 թվականի ավարտը ձեռք բերել ներքին աուդիտի իրականացման ծառայություններ:

VI. ՀԱՇՎԵՔՆՆՈՒԹՅԱՄԲ ԱՐՁԱՆԱԳՐՎԱԾ ԱՅԼ ՓԱՍՏԵՐ
1. Նախարարության հաշվետվությունների  LSREP համակարգից արտահանված 2023թ. երեք ամիսների բյուջետային ծախսերի կատարման մասին հաշվետվությամբ, 1006-13001 «Կառավարության պարտքի սպասարկում» միջոցառման ծախսերն ըստ հոդվածների հետևյալն են՝
հազ. դրամ
	Միջոցառում
	Հաշվետու ժամանակահատվածի ճշտված պլան
	Ֆինանսավորում
	Փաստ
	Փաստացի ծախս

	1006-13001
	Կառավարության պարտքի սպասարկում
	42,890,089.20
	37,701,324.31
	37,701,324.31
	37,701,324.31

	 
	441100
	- Ներքին արժեթղթերի տոկոսավճարներ
	-
	12,718,251.26
	12,718,251.26
	12,718,251.26

	 
	x
	Արտաքին տոկոսավճարներ
	29,754,250.30
	24,983,073.05
	24,983,073.05
	24,983,073.05

	 
	442100
	- Արտաքին արժեթղթերի գծով տոկոսավճարներ
	-
	16,196,527.50
	16,196,527.50
	16,196,527.50

	 
	442200
	- Արտաքին վարկերի գծով տոկոսավճարներ
	-
	8,786,545.55
	8,786,545.55
	8,786,545.55



Համաձայն ՀՀ ֆինանսների և էկոնոմիկայի նախարարի 09.01.2007թ. թիվ 5-Ն հրամանով հաստատված հավելված N16-ի՝ արտաքին տոկոսավճարներն արտացոլվում են 4421 «Արտաքին արժեթղթերի գծով տոկոսավճարներ և 4422 «Արտաքին վարկերի գծով տոկոսավճարներ» ենթաանալիտիկ հաշիվներում, սակայն ՀՀ 2023թ. պետական բյուջեի պլանով արտաքին տոկոսավճարները ենթաանալիտիկ հաշիվներում արտացոլված չեն։
Հաշվեքննության օբյեկտի բացատրություն
   Միջոցառման ծախսերն ըստ հոդվածների հետևյալն են՝
հազ. դրամ
	Միջոցառում
	Հաշվետու ժամանակահատվածի ճշտված պլան
	Ֆինանսավորում
	Փաստ
	Փաստացի ծախս

	1006-13001
	Կառավարության պարտքի սպասարկում
	42,890,089.20
	37,701,324.31
	37,701,324.31
	37,701,324.31

	 
	441100
	- Ներքին արժեթղթերի տոկոսավճարներ
	13,135,838.90
	12,718,251.26
	12,718,251.26
	12,718,251.26

	 
	x
	Արտաքին տոկոսավճարներ
	29,754,250.30
	24,983,073.05
	24,983,073.05
	24,983,073.05

	 
	442100
	- Արտաքին արժեթղթերի գծով տոկոսավճարներ
	17,932,141.40
	16,196,527.50
	16,196,527.50
	16,196,527.50

	 
	442200
	- Արտաքին վարկերի գծով տոկոսավճարներ
	11,822,108.90
	8,786,545.55
	8,786,545.55
	8,786,545.55



Հաշվեքննողի մեկնաբանություն
Հաշվեքննվող օբյեկտի կողմից տրամադրվել է լրացված աղյուսակը, սակայն Նախարարության հաշվետվությունների  LSREP համակարգում 2023թ. երեք ամիսների բյուջետային ծախսերի կատարման մասին հաշվետվությամբ արտաքին տոկոսավճարները ենթաանալիտիկ հաշիվներում արտացոլված չեն։ 
Նշված խնդիրը առկա է նաև Նախարարության պաշտոնական կայք էջում[footnoteRef:2] տեղադրված «Հիմնարկի կատարած բյուջետային ծախսերի և բյուջետային պարտքերի մասին» 01.01.2023թ.-01.04.2023թ. ժամանակահատվածի համար հաշվետվության տարեսկզբին հաստատված տարեկան և տարեկան ճշտված նախահաշիվներում։  [2:  https://www.minfin.am/hy/page/hashvetvutyunner_byuje_e_kataroghakan_/] 

3. 1108-11001 «Պլանավորում, բյուջետավորում, գանձապետական ծառայություններ, պետական պարտքի կառավարում, տնտեսական և հարկաբյուջետային քաղաքականության մշակում և մոնիտորինգ» միջոցառման «Աշխատանքի վարձատրության» (հոդվածներ՝ 4111, 4112, 4113) հաշվեքննության նպատակով Նախարարությունը «ՀԾ-Կադրեր և Աշխատավարձ» համակարգի մասով հասանելիություն, դիտելու և արտահանելու հնարավորությամբ, չի տրամադրել՝ անձնական տվյալներ պարունակելու հիմնավորմամբ:  
Նախարարության 1108-11001 միջոցառման «Աշխատանքի վարձատրության» (հոդվածներ՝ 4111, 4112, 4113) հաշվետու ժամանակահատվածի դրամարկղային ծախսը կազմում է նշված միջոցառման ամբողջ դրամարկղային ծախսի 96.1%-ը։
Վերոնշյալի հետ կապված, Հաշվեքննիչ պալատի 04.07.2023թ. ՀՊԵ/01/524-2023 գրությամբ ներկայացված հաշվեքննության արձանագրությամբ Նախարարությանը տեղյակ է պահվել, որ. 
«Ըստ առանձին աշխատողների աշխատավարձերի, պարգևատրումների հաշվարկների, այդ հաշվարկների համար հիմք հանդիսացող հրամանների բացակայությունը անհնարին են դարձնում  աշխատողների աշխատավարձերի, հավելումների, պարգևատրումների հաշվարկման և վճարման օրինականության գնահատումը: 
Հաշվեքննություն իրականացնելու համար  բավարար համապատասխան տեղեկատվություն ստանալու անհնարինությունը կարող է հանգեցնել պետական բյուջեի կատարման մասին  տարեկան հաշվետվության վերաբերյալ «Հաշվեքննիչ պալատի մասին» ՀՀ օրենքի 27-րդ հոդվածի 2-րդ մասի 2-րդ կետով նախատեսված կարծիքների տեսակներից՝ «Ոչ լիարժեք» կամ «Հրաժարում» եզրահանգում ներկայացնելու ռիսկի», հաշվի առնելով տարբեր գերատեսչական մարմինների «Աշխատանքի վարձատրության» հետ կապված ծախսերի մեծ տեսակարար կշիռը ՀՀ պետական բյուջեում։

  Հաշվեքննության օբյեկտի բացատրություն

ՀՀ ֆինանսների նախարարությունը «ՀԾ-Ձեռնարկություն» համակարգի մասով ՀՀ հաշվեքննիչ պալատին հեռահար հասանելիություն տրամադրել է, իսկ «ՀԾ-Կադրեր և Աշխատավարձ» համակարգի մասով, 26.05.2023թ.-ի թիվ 01/17-1/10312 գրությամբ հիմնավորել է նշված համակարգին հասանելիություն չտրամադրելու պատճառները: Միաժամանակ ՀՀ ֆինանսների նախարարության կողմից ՀՀ հաշվեքննիչ պալատին առաջարկվել է պահանջվող տեղեկատվությունը տրամադրել նույնականացվող տվյալներ չպարունակող ձևաչափով, սակայն համապատասխան աշխատակիցները հրաժարվել են այն ընդունել:

Հաշվեքննողի մեկնաբանություն
Հաշվեքննիչ պալատը, որպես պետական մարմին, վերը նշված առաջարկի հետ կապված պաշտոնական գրություն չի ստացել։ 
Միաժամանակ, առանց նույնականացվող տվյալների անհնար է իրականացնել ֆինանսական և համապատասխանության հաշվեքննություն՝ այն է, կարծիք կազմել ըստ առանձին աշխատողների աշխատավարձերի և դրան հավասարեցված վճարումների հաշվարկների և այդ հաշվարկների համար հիմք հանդիսացող հրամանների ճշտության նկատմամբ։


VII.  ՀԵՏՀՍԿՈՂԱԿԱՆ ԳՈՐԾԸՆԹԱՑ

[bookmark: _GoBack]Հաշվեքննության ընթացքում անդրադարձ է կատարվել նաև նախորդ՝ 2022թ. դեկտեմբերի 22-ի թիվ 269-Ա որոշմամբ իրականացված Նախարարության 2022թ. պետական բյուջեի տարեկան կատարման ֆինանսական և համապատասխանության հաշվեքննության հետհսկողությանը, որի արդյունքում Հաշվեքննիչ պալատի 2023թ․ ապրիլի 26-ի թիվ 73-Ա որոշմամբ հաստատված Նախարարության 2022թ. պետական բյուջեի տարեկան կատարման հաշվեքննության արդյունքների վերաբերյալ ընթացիկ եզրակացությամբ[footnoteRef:3] Հաշվեքննիչ պալատի կողմից ներկայացված առաջարկությունները մնում են արդիական և Նախարարության կողմից կատարման ընթացքի վերաբերյալ տեղեկատվությունը ներկայացված է հավելված 1-ում։ [3:  http://armsai.am/hy/current-conclusions] 



VIII.  ԱՌԱՋԱՐԿՈՒԹՅՈՒՆ

1. Կարևորելով Նախարարության, որպես Լիազոր մարմնի, դերը պետական հատվածի ներքին աուդիտի գործունեության իրականացման և հետագա բարելավման գործընթացում՝ առաջարկում ենք հետևողական լինել ներքին աուդիտի կարգավորմանը, համակարգման և ներդաշնակեցման, ներքին աուդիտի ՀՀ օրենսդրությանը համապատասխանության գնահատման, Նախարարությանը վերապահված, լիազորությունների իրականացմանը:
2. Տարընկալումները բացառելու և ֆինանսական հաշվետվությունների արժանահավատությունն ապահովելու համար, ՀՀ ֆինանսների նախարության 21․04․2023թ․-ի թիվ 01/17-1/7944-2003 գրությամբ տրված դիրքորոշման համաձայն,  ՀՀ ֆինանսների և Էկոնոմիկայի նախարարի 2007թ. հունվարի 9-ի «Հայաստանի Հանրապետության բյուջետային և հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին» թիվ 5-Ն հրամանում համապատասխան փոփոխություններ (լրացումներ) կատարելու միջոցով կարգավորել աշխատողների աշխատավարձերի և հավելավճարների տնտեսված միջոցներից տրվող պարգևատրումների գծով ծախսերի դասակարգումն՝ ըստ տնտեսագիտական դասակարգման համապատասխան հոդվածների։ 
3. Միջոցներ ձեռնարկել արժութային պետական պարտատոմսերի սպասարկման նպատակով ըստ ռեզիդենտության կատարվող վճարումներում առկա տեղեկատվության սահմանափակման խնդրի կարգավորման ուղղությամբ։ Որպես միջանկյալ լուծում, դիտարկել պետական բյուջեի կատարման վերաբերյալ հաշվետվությունների տեքստային մասում ներքին և արտաքին տոկոսավճարների միջև դասակարգման անհնարինության խնդրի և դրա պատճառների բացահայտումը:	
4.  Բյուջետային համակարգի բոլոր մակարդակների բյուջեների ելքերի ֆինանսավորման և բյուջեների միջոցների բյուջետային հաշվառման վարման միասնական կարգի պահպանման տեսանկյունից քննարկել ՀՀ տարածքային կառավարման և ենթակառուցվածքների նախարարությանը՝ 1212-12002 «Ֆինանսական աջակցություն տեղական ինքնակառավարման մարմիններին» միջոցառման կատարող սահմանելու նպատակահարմարության հարցը։
5. Ընթացիկ եզրակացությունում ներկայացված վերոնշյալ առաջարկությունների հիման վրա մշակել և հաստատել միջոցառումների ծրագիր, որը կպարունակի յուրաքանչյուր միջոցառման համար պատասխանատու ստորաբաժանումներ և միջոցառման կատարման ժամանակացույց։




Կարեն Առուստամյան
ՀՀ հաշվեքննիչ պալատի անդամ	
 27 հուլիսի 2023 թվական
ՀՀ հաշվեքննիչ պալատ, Բաղրամյան փող. 19, ք. Երևան, 
Հայաստանի Հանրապետություն
	
	IX.  ՀԱՎԵԼՎԱԾ

Հավելված 1

	թիվ
	
Առաջարկության բովանդակությունը
	Հաշվեքննության օբյեկտի արձագանքը 
(Նախարարության 2023թ. հուլիսի  20-ի 
                               թիվ № 01/17-1/13985-2023 գրություն)  
 և հաշվեքննողների մեկնաբանությունը*


	
1
	Բյուջեի կատարողականի հաշվետվությունում արտացոլված պարգևատրման գումարը (1108-11001) «Պլանավորում, բյուջետավորում, գանձապետական ծառայություններ, պետական պարտքի կառավարում, տնտեսական և հարկաբյուջետային քաղաքականության մշակում և մոնիտորինգ» ծախսային միջոցառման (411100) Աշխատողների աշխատավարձեր և հավելավճարներ հոդվածի փոխարեն այսուհետ ներառել (411200) Պարգևատրումներ, դրամական խրախուսումներ և հատուկ վճարներ հոդվածում։
	ՀՀ ֆինանսների և Էկոնոմիկայի նախարարի 2007թ. հունվարի 9-ի «Հայաստանի Հանրապետության բյուջետային և հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին» թիվ 5-Ն հրամանում համապատասխան փոփոխություններ կատարելու նպատակահարմարությունը գնահատելու նպատակով ՀՀ ֆինանսների նախարարությունում ընթանում են քննարկումներ:

	2
	1. Միջոցներ ձեռնարկել կարգավորելու արժութային պետական պարտատոմսերի սպասարկման նպատակով ըստ ռեզիդենտության կատարվող վճարումներում առկա տեղեկատվության սահմանափակման խնդրի լուծման ուղղությամբ։
2. Նախքան երկրորդ առաջարկության կատարումը, որպես միջանկյալ լուծում դիտարկել պետական բյուջեի կատարման վերաբերյալ հաշվետվությունների տեքստային մասում ներքին և արտաքին տոկոսավճարների միջև դասակարգման անհնարինության խնդրի և դրա պատճառների բացահայտումը:

	Խնդրի հիմնարար լուծման նպատակով քննարկվում է մի քանի տարբերակ, այդ թվում, ՀՀ կենտրոնական բանկից վճարումների իրականացման ամսաթվերի դրությամբ պարտատոմսերի սեփականատերերի ռեզիդենտության մասին տեղեկությունների ստացումը: Հնարավոր է նաև, որ քննարկումների արդյունքում որոշում կայացվի ՀՀ ֆինանսների և էկոնոմիկայի նախարարի 09.01.2007թ. N5 հրամանում փոփոխություն կատարելու վերաբերյալ: Մինչ այդ, հաշվի առնելով Հաշվեքննիչ պալատի առաջարկությունը որպես միջանկյալ լուծում, պետական բյուջեի կատարման վերաբերյալ հաշվետվությունների տեքստային մասում կբացահայտվեն արտարժութային պարտատոմսերի գծով ներքին և արտաքին տոկոսավճարների դասակարգման անհնարինությունը և դրա պատճառները։

	3*
	ՀՀ տարածքային կառավարման և ենթակառուցվածքների նախարարության հետ ուսումնասիրել և կարգավորել համայնքներին տրամադրվող դոտացիաների գումարների ճշգրտման,  ինչպես նաև՝ ՀՀ կառավարության հետ քննարկել (1212-12002) «Ֆինանսական աջակցություն տեղական ինքնակառավարման մարմիններին» ծախսային միջոցառումը ՀՀ տարածքային կառավարման և ենթակառուցվածքների նախարարության բյուջե տեղափոխելու նպատակահարմարության հարցը։ 

	1212-12002 միջոցառման կատարման կարգադրիչ ՀՀ տարածքային կառավարման և ենթակառուցվածքների նախարարությանը սահմանելու նպատակահարմարությունը ՀՀ 2024 թվականի պետական բյուջեի նախագծի մշակման շրջանակում քննարկելու հարցի վերաբերյալ սկզբունքային առարկություններ չունենք: 
Միաժամանակ հայտնում ենք հետևյալ դիտարկումների մասին.
· Որևէ հիմնավորում՝ Հաշվեքննիչ պալատի կողմից չի ներկայացվում առաջարկվող փոփոխության վերաբերյալ,
·  Տարբեր բյուջետային կարգադրիչների միջոցով դոտացիաների ֆինանսավորման ձևաչափը առավել շատ հսկողական պոտենցիալ և գործիք ունի, քան մեկ կարգադրիչով իրականացվողը,
Արդեն իսկ տարիներ շարունակ ՀՀ համայնքները անխափան, ժամանակին /ամսվա նույն օրը/, հավասարաչափ՝ պետբյուջեից ստանում են իրենց հասանելիք դոտացիոն միջոցները: Այս տարիների ընթացքում որևէ անհամաձայնություն՝ ստացման ժամկետների կամ բողոքներ ուշացման հետ կապված ՀՀ ֆինանսների նախարարությունը չի ստացել: Այս պարագայում միջոցառման կարգադրիչի փոփոխությունը, կարծում ենք՝ պարունակում  է ծրագրի կատարման որոշակի ռիսկեր, ուստի յուրաքանչյուր փոփոխություն, տվյալ դեպքում նաև այս, պետք է ունենա նպատակ և հիմնավորում:


                         *Հաշվեքննողների մեկնաբանությունը 

Հաշվեքննիչ պալատը  տվյալ ժամանակաշրջանի հաշվեքննության արձանագրությամբ նշել էր, «․․․․ որ   դոտացիայի գումարները հաշվարկող մարմին է հանդիսանում ՏԿԵՆ-ը, որն էլ օրենսդրության հիման վրա մշակում և ՏԻՄ-երին է տրամադրում  դոտացիաների գումարների` ըստ առանձին համայնքների հաշվարկման համար անհրաժեշտ մեթոդական ցուցումները, իրականացնում է դոտացիայի հաշվարկներում կիրառված ելակետային տվյալներում կամ կատարված հաշվարկներում սխալների, վրիպումների հայտնաբերումը, այդ գումարների բաշխման վերահաշվարկները, դոտացիաների տրամադրման բնագավառում պետության և համայնքների միջև փոխադարձ պարտավորությունների կարգավորումը և հաշվետվությունների կազմումն ու ներկայացումը Ֆինանսների նախարարությանը, ինչպես ԲԳԿ-ի, այնպես էլ բացված՝ ըստ համապատասխան միջոցառումները կատարող պետական կառավարման առանձին մարմինների մասով»։
Հատկանշական է նաև, որ  ՀՀ կառավարության 29․12․2022 թ․-ի թիվ 2111-Ն որոշման 1-ին կետի 12-րդ  ենթակետի «դ» պարբերությամբ սահմանված կարգով տվյալ միջոցառման կատարման ընթացքի նկատմամբ հսկողությունն իրականացնում է ՏԿԵՆ-ը։ Ընդ որում նշված հսկողությունն իրականացնում է միջոցառման կատարող հանդիսացող՝ Ֆինանսների նախարարությունից այդ միջոցառման կատարման մասով հաշվետվությունների ստացման (գանձապետական հաշիվների շարժի) և դրանց մշտադիտարկման միջոցով։ Այն դեպքերում, երբ հսկողության արդյունքում ի հայտ են գալիս ռիսկեր ՏԿԵՆ –ն է ձեռնարկում  անհրաժեշտ միջոցներ խնդրի կարգավորման ուղղությամբ, այդ թվում՝ նաև, ըստ անհրաժեշտության, դիմելով Ֆինանսների նախարարությանը՝  կատարող մարմնի ծախսերը ժամանակավորապես կասեցնելու համար։
Վերոգրյալով պայմանավորված տվյալ  ծրագրային միջոցառման հատկացումների ԲԳԿ-ի իրավունքները, որպես կատարող մարմին, Ֆինանսների նախարարությանը պայմանով վերապահելու անհրաժեշտությունն, ըստ էության, բացակայում է։
Բյուջետային համակարգի միասնականության սկզբունքի  կամ այլ կերպ ասած  բյուջետային համակարգի բոլոր մակարդակների բյուջեների ելքերի ֆինանսավորման և բյուջեների միջոցների բյուջետային հաշվառման վարման միասնական կարգի պահպանման տեսանկյունից նպատակահարմար է, որ այդ ծրագրային միջոցառումն իրականացվի ՏԿԵՆ-ի կողմից։



  
	 
image1.jpeg




